
Charles u Maria Dolores konjugi Grech
V.
John Agius

1. Dan huwa appell tal-+-atturi minn sentenza moghtija mill-Prim’Awla

tal-Qorti Civili fil-21 ta’ April 2016 li ¢ahdet talba taghhom ghall-

izgumbrament tal-konvenut minn raba’ illi l-atturi jghidu li hu mikri

lilhom u illi I-konvenut gieghed izomm bla ma ghandu titolu ghalhekk.

2. Fir-rikors li bih bdew din il-kawza I-atturi kienu ippremettew:

»1. illi l-atturi huma inkwilini ta’ raba’ ... u jikru l-istess minghand |-

Uffic¢ju Kongunt;

»2. illi l-atturi kienu ikkonéedew b’mera tolleranza lill-konvenut i

jaghmel uzu mill-imsemmi raba’ ghal perjodu gasir;



Rikors mahluf numru 1266/2007/2 30/06/2021

»3. illi ricentement l-attur informa lill-konvenut b’ittra interpellatorja illi
ma jixtiegx illi I-konvenut ikompli jiddetjeni l-imsemmi raba’' u konseg-
wentement interpellah jizgombra mill-istess;

»4. illi I-konvenut ghalhekk gieghed jokkupa I-fond in kwistjoni b’mod
abbuziv u illegali u minghajr ebda titolu validu fil-ligi u dan stante illi
ma jezistux i¢-¢irkostanzi kontemplati fil-ligi biex il-kirja tintiret;

»5. illi I-konvenut m’ghandhux ec¢cezzjonijiet validi x’jaghti in kontro-
trattazzjoni ghat-talbiet attrici u ghalhekk jippersistu [sic] ¢-¢irkostanzi
kontemplati fl-artikoli 167-170 tal-Kap. 12 tal-Ligijiet ta’ Malta:«

3. Ghalhekk talbu illi I-gorti:

»1. tiddeciedi din il-kawza bid-dispensa tas-smigh a tenur tal-artikoli
167-170 tal-Kap. 12;

»2. tordna lill-konvenut sabiex fi zmien gasir u perentorju ... jizgombra
mir-raba’ ... u dan prevja kull dikjarzzjoni li din il-qorti jidhrilha xierga u
opportuna, inkluz dikjarazzjoni li I-konvenut gieghed jokkupa I-
imsemmi raba’ minghajr ebda titolu validu fil-ligi.«

4. Wara li nghata fakolta Ii jikkontesta I-kawza |-konvenut ressag dawn |-
eccezzjonijiet:

»1. illi t-talbiet tal-atturi kif indikati fir-rikors guramentat ghandhom jigu
michuda kemm fil-fatt u kemm fid-dritt;

»2. illi kontrarjament ghal dak indikat kemm fil-premessi tal-atturi, li
huma I-inkwilini tar-raba’ ... kif ukoll li huma ikkon¢edew b’'mera
tolleranza lill-konvenut biex jaghmel uzu mill-imsemmi raba’ ghal
perjodu qasir, u aktar fejn l-istess attur Charles Grech ippremetta i
huwa informa lill-konvenut esponent b’ittra interpellatorja illi ma jixtiegx
illi I-konvenut ikompli jiddetjeni lI-imsemmi raba’ u li konsegwentement
ged jghid li interpellah biex jizgombra mill-istess, dan kollu huwa
inveritjer kif ser jirrizulta fis-smigh tal-provi tal-konvenut;

»3. illi anke I|-fatt li l-atturi geghdin jghidu li huma l-inkwilini ta’ dan ir-
raba’ anke dan ma hux minnu meta l-istess Ministeru ghall-Affarijiet
Rurali irrikonoxxa lil ¢ertu Maria Violetta Bezzina mill-Mosta bhala i
hija ghandha t-titolu fug din I-art in kwistjoni u dan wara |-applikazzjoni
taghha dwar skema biex tinghata gbiela fuq art agrikola tal-gvern ...;

»4. illi l-atturi kontrarjament ghat-titolu donnu cert li huma geghdin
jghidu li ghandhom bhala inkwilini, li I-esponenti geghdin jirrispingu bil-
gawwa u dan peress li I-esponenti gieghed fil-pussess ta’ din I-art bi
ftehim mal-vera inkwilini tal-art, il-koppja Bezzina u cioé John u Mary
Violet Bezzina msemmija fit-tielet ec¢ezzjoni hawn fuq indikata, meta
l-atturi fid-9 ta’ Jannar 2008 permezz ta’ ittra legali kienu kitbu lill-
koppja Bezzina u mhux lill-konvenut kif jidher li ged jindikaw fit-tielet
premessa tar-rikors guramentat.«



Charles Grech et v. John Agius

5. |ll-fatti li wasslu ghall-kawza u r-ragunijiet li wasslu lill-ewwel qorti

ghad-decizjoni taghha gew imfissra hekk fis-sentenza appellata:

» it e s din hija azzjoni ghal zgumbrament minn raba’ minhabba
zamma bla titolu. L-atturi jghidu li huma jikru r-raba’ u li kienet fidejn I-
imharrek bla ebda jedd jew titolu. Iriduh johrog il barra minnha u
jnehhi minnha kull haga li tella’” sakemm damet f'idejh.

»llli ghal din l-azzjoni, l-imharrek laga’ billi ¢ahad li huwa tabilhaqq qatt
intalab mill-attur biex johrog mir-raba’ msemmi, u li |-istess atturi ma
ghandhom l-ebda titolu cert fuq l-imsemmija art li huma nfushom
jghidu li hija mikrija lilhom.

»llli bhala fatti li taw lok ghal din il-kawza jemergi mill-provi dan |i gej:

»llli skond l-affidavit tal-attur il-Bazilika ta’ Santa Liena ta’ Birkirkara
ikkoncediet b'titlu ta’ ¢ens temporanju lil Victor Muscat l-art in
kwistjoni. Skondu, i¢-¢ens waqga’ fidejn I-Uffic¢ju Kongunt, skada, u
gie kkonvertit fkera.

»|lli fil-fatt jirrizulta li I-Bazilika tat I-ghalga b'titlu ta’ kera ghal 16-il sena
lid-ditta Lucky Limited rapprezentata minn Joseph Grech u Barto-
lomew Cauchi b’kuntratt fl-atti tan-Nutar Emanuel Agius tas-27 ta’
Marzu 1969, bil-jedd tas-sullokazzjoni.

»llli b’kuntratt tan-Nutar Carmel Gafa tad-29 t‘Awwissu 1996, Victor
Muscat u martu assenjaw lill-atturi kull dritt ta’ inkwilinat li kellhom fuq
l-imsemmija ghalqa, taht il-kundizzjonijiet tal-kuntratt tas-27 ta’ Marzu
1960 (recte: 1969) fuq imsemmi. Gie dikjarat li t-titlu ta’ gbiela ma
kienx jidher mir-ricerki tal-komparenti Victor Muscat u li I-istess Victor
Muscat kien akkwista minghand Joseph Grech id-dritt lokatizju ta’ nofs
indiviz b’att tan-Nutar Anthony Gatt tas-16 ta’ Gunju 1980 filwaqt li
akkwista n-nofs indiviz I-iehor b’kuntratt ma’ Lucky Limited. ... ... ...

»llli [-attur xehed li beda jhallas il-kera lill-Uffic¢ju Kongunt, izda dwar
dan ma pproduca Il-ebda ricevuta. Xehed ukoll li, gabel sar it-trasferi-
ment, Victor Muscat informah li r-raba’ kien okkupat minn John
Bezzina bla titlu u bi ftehim li meta l-inkwilin ikollu bzonnha johrog.

»llli fis-16 ta’ Mejju 2006 it-Tagsima tal-Proprjeta tal-Gvern baghtet
certifikat lil Mary Violet Bezzina li bih giet rikonoxxuta b’titlu prekarju
skond l-artiklu 1839 tal-Kodiéi Civili, bil-kundizzjoni li m’hemm I-ebda
persuna ohra li ghandha d-dritt fuq I-istess art.

»lli fid-9 ta’ Jannar 2008, I-atturi jghidu li baghtu diversi ittri lil John u
Violet Bezzina u avzawhom li ma kellhom I-ebda titlu fuq ir-raba’ u li
kienu geghdin ihalluhom jokkupawha b'mera tolleranza. Giet esibita
ittra f'dan is-sens datata 9 ta’ Jannar 2008.

»llli [-attur applika mal-MEPA biex idawwar I-ghalqa b’hajt izda gie
infurmat li ma setax jaghmel dan billi fir-raba’ kien hemm kamra bla
permess. Waqt is-smigh quddiem il-MEPA sar jaf li kien l-imharrek i
kien ged joggezzjona ghall-bini tal-hajt u kien fdin I-okkazjoni li sar
jafu.

»|lli John Bezzina, imharrek mill-konvenut, xehed li |-art kienet ilha

fidejh madwar ghoxrin sena. Qal li kien tahielu Victor imlaggam il-
Fajsu, ¢joe Victor Muscat, biex jahdimha bil-patt li jaghtih ftit bajtar jew

patata. Ma jidhirx li kien hemm ftehim dwar ammont fiss ta’ bajtar u
patata li kellu jaghtih. Fil-fatt kull sena John Bezzina jaghtih xi barmil
bajtar. Imbaghad irregistra mal-gvern li kien beda jahdem dan ir-raba’.
Xehed li r-raba’ kien fidejh u li l-imharrek sempli¢iment kien imur
joghinu. Cahad li Victor Muscat, fil-prezenza tal-attur, kien qallu li r-
raba’ minn dakinhar ’il quddiem kienet sejra tkun fidejh u li fakkru li |-
ghalga kienet ghandu b’'mera tolleranza, ghalkemm jammetti li xi
konverzazzjoni kien hemm: “Le, le, dak xejn, ghax dak meta nduna li
ged nizra’ kollox, u dan gie jipponta biex forsi jaghtiha lil xi haddiehor
... ghidtlu la ged nahdimha jiena u ilna 20 sena; ghidtlu le”.

»llli I-imharrek xehed li huwa ma jaf lil hadd hlief lil John Bezzina u lil
dan ma kienx ihallsu, ghalkemm jghinu jahdem I-ghalga u kien izomm
xi ftit minn dak li kien jizra’.

»llli bhala konsiderazzjonijiet ta’ natura legali dwar dan il-kaz, jinghad
li mill-provi mressqa ma jirrizultax li l-atturi gatt ikkongedaw lil John
Bezzina biex johrog mill-ghalga. Langas jirrizulta li kkongedaw lill-
konvenut qabel fethulu I-kawza.

»|lli fit-trattazzjoni orali I-avukat tal-imharrek issottometta li, kif inhi
intavolata I-kawza, |-atturi geghdin jghidu li I-imharrek gieghed jokkupa
I-ghalga bi ftehim ta’ tolleranza izda I-provi juru li ma kien hemm |-ebda
ftehim u l-angas l-ebda kuntatt mal-imharrek gabel infethet il-kawza.
Issottometta wkoll li jekk kien hemm xi ftehim dan kien ma’ Bezzina u
ghalhekk l-imharrek mhux il-legittimu kontradittur.

»llli dan l-ahhar punt imgajjem mill-imharrek iwassal lill-qorti biex
tikkunsidra jekk tistax tasal biex tilga’ t-talba tal-atturi fuq il-kawzali kif
dedotta.

»llli kif intqal “La causa dell’azione é il fatto costitutivo del diritto al
mutamento giuridico. La volonta d’impugnare che si riferisce a una
causa non si riferisce a un’altra (né é lecito distinguere fra cause
prossime o no) ... il giudice che passa da una causa all’altra
pronuncia ultra petita™. Dan it-taghlim ghadu jghodd sallum u huwa
segwit mill-grati taghna:

»“Hu maghruf, u anke accettat, in linea ta’ principju generali, illi n-
natura u l-indoli tal-azzjoni ghandhom jigu dezunti mit-termini tal-
att li bih jinbdew il-proceduri (Kollez. Vol XLII p. | p. 86). Hi wkoll
regola proc¢edurali, sostenuta mill-gurisprudenza, illi I-kawzali tad-
domanda ossija r-raguni guridika tat-talba, oltre li ghandha tigi
mfissra ¢ar u sewwa, ma tistax tigi mibdula jew aggunta u I-Qorti
ghandha toqghod ghat-talba kif tkun giet imfissra fl-att tac-
¢itazzjoni (Kollez. Vol. XXXIV p. | p. 85). Dan b’mod li I-gorti ma
tistax tiddeciedi fuq xi dritt iehor li jkun jirrizulta, anke ghaliex, kif
ritenut, ‘mhux lecitu li I-kawza tigi maqtugha fugq kawzali differenti
minn dik espressa fi¢-citazzjoni’ (Kollez. Vol. XLVIII p. Il p. 777).2

»llli l-istess awtur li ssemma jkompli jishaq fuq is-siwi li I-parti li tiftah
kawza tidentifika x'inhi sewwasew il-kawzali li fugha tressaq it-talba
tagha. Huwa jikteb hekk:

1 »Giuseppe Chiovenda, Istituzioni di Diritto Processuale Civili (Napoli, 1953) Vol. |,
pagna 31«
2 »App. Inf. PS 23.6.2004 fil-kawza fl-ismijiet Carmelo Cassar v. Victor Zammit«

“‘ldentita della cause (eadem causa petendi) — E questo
I'elemento piu delicato da esaminare. Il concetto di causa o titolo
... € complesso. In generale esso indica il fondamento, la ragione
di una pretesa. Ma questa idea generale va analizzata e
precisata. ... Occorre subito escludere che la causa petendi sia la
norma di legge invocata dalla parte in giudizio. L’azione si
individua e si identifica mediante gli elementi di fatto che hanno
resa concreta la volonta della legge e non per la norma astratta di
legge. Quindi il semplice mutamento del punto di vista giuridico
(cioé l'invocazione di una diversa norma nel caso che uno stesso
atto possa cadere sotto diverse norme di legge) non importa
diversita d’azioni: esso e quindi lecito alla parte, lecito al giudice.
Mutando il solo punto di vista giuridico non si evita la eccezione di
cosa giudicata.”

»llli jidher tajjeb li gabel ma I-qorti tghaddi biex tikkunsidra jekk tistax
tilga’ t-talba tal-atturi kif dedotta, taghmel ftit riflessjonijiet ohrajn kemm
jista’ jkun qgosra dwar il-kuncett ta’ talba u ta’ kawzali. Kull domanda
fiha tliet elementi: suggetti, oggett u causa. Isegwi minn dan illi zewg
azzjonijiet u zewg domandi jkunu identi¢i meta jkollhom in komun it-
tliet elementi. Id-differenza ta’ element wiehed huwa bizZejjed biex
jipproduci azzjoni differenti. Dawn it-tliet elementi gew hekk spjegati
minn Mandrioli, gurista importanti Taljan:

“L’oggetto, o petitum &, come dice la parola, cio che si chiede con
la domanda. E poiché la domanda € rivolta non a un soggetto
solo, ma a due soggetti (al giudice ed all’altra parte) ai quali si
richiedono cose diverse, il petitum assumera in concreto, due
aspetti diversi. Innanzi tutto, ossia in via immediata, la domanda si
rivolge al giudice al quale si chiede non la cosa o la prestazione
oggetto del diritto sostanziale, ma un provvedimento ... In
secondo luogo, ossia in via mediante, la domanda si rivolge alla
cosidetta controparte, che per lo piu € il convenuto: e a questo
soggetto non si chiede un provvedimento, ma si chiede un bene
della vita: una cosa (il fondo Serviano, o quella certa macchina), o
una prestazione (pagare 100, costruire un muro ecc.) oppure si
chiede di non contestare una determinata situazione giuridica che
ha un certo oggetto; oppure, ancora, di subire una certa
modificazione giuridica ... ‘Causa petendi’ significa ragione del
domandare; e naturalmente ragione giuridica o titolo giuridico ...
la ragione obiettiva su cui la domanda si fonda: in altri termini il
diritto sostanziale affermato in forza del quale viene chiesto il
petitum”.4

»llli jekk jigu mhaddma I-prin€ipji hawn fugq imsemmija ghall-kaz
prezenti, il-qorti tikkunsidra illi, fl-ewwel lok, it-talba hi biex il-konvenut
jigi zgumbrat mir-raba’ de quo agitur fuq il-premessa migjuba fl-ewwel
parti tar-raba’ paragrafu tar-rikors promotur fis-sens li I-konvenut
“gieghed jokkupa I-fond in kwistjoni b’'mod abbuziv u illegali u minghajr
ebda titolu validu fil-ligi”. L-atturi jgibu zewg ragunijiet dwar x’wassal
ghal din I-okkupazzjoni illegali minnhom allegata: I-ewwel, dik migjuba
fit-tieni u t-tielet premessi tal-imsemmi att promotur li huma inter-
pellawh b’ittra biex johrog mir-raba’ wara li kienu “kkoncedew b’'mera
tolleranza lill-konvenut li jaghmel uzu mill-imsemmija raba’ ghal

»Chiovenda, op.cit, pagna 316«
»Cristiano Mandrioli, Diritto Processuale Civile, (2011), pagni 170 u 171«

perjodu qasir’; u t-tieni, dik migjuba fit-tieni parti tar-raba’ paragrafu
msemmi: “stante illi ma jezistux i¢-¢irkostanzi kontemplati fil-ligi biex il-
kirja tintiret”. Din il-gorti ma tistax tifhem kif fl-istess nifs I-atturi geghdin
jallegaw min-naha I-wahda li kkonéedew ir-raba’ b’tolleranza u min-
naha |-ohra jaghmlu riferenza ghal kirja li I-konvenut ma setax jiret. Din
il-konflittwalita langas giet i¢¢arata waqt is-smigh tal-kawza.

llli, fit-tieni lok, langas irrizulta la li I-atturi kkon¢edew ir-raba’ lill-
imharrek b’tolleranza jew b’xi mod iehor u langas li kitbulu ittra
interpellatorja li permezz taghha avzawh li ma riduhx ikompli jzomm I-
istess raba’ u ghalhekk li talbuh johrog minnha. L-ittra nkitbet lil
haddiehor u mhux lill-imharrek.

»llli ghalhekk il-kawzali li fugha hija bbazata |-kawza ma tirrizultax u
dan huwa bizzejjed biex it-talba tigi michuda, u dan minghajr htiega i
jigu ezaminati ulterjorment l-ec¢ezzjonijiet tal-imharrek. Fin-nota ta’
sottomissjonijiet taghhom, I-atturi jsostnu li l-imharrek innifsu jammetti
li jokkupa I-fond bla titlu. Dan huwa minnu. Imma Il-okkupazzjoni bla
titlu mhix proprjament kawzali. ll-vera kawzali hi li I-imharrek inghata I-
fond b’tolleranza u li gie avzat biex johrog minnu. L-okkupazzjoni bla
titlu hija parti mit-talba, u mhux kawzali. Kif issemma qabel,
partecCipanti fil-process gudizzjarju m’hemmx biss zewq partijiet — |-
attur u l-imharrek — imma hemm tliet partijiet, ghaliex hemm ukoll il-
gorti. Ghalhekk kull talba hija fil-fatt magsuma fzewg partijiet, wahda
“immedjata” li tikkonsisti fit-talba lill-imhallef biex jaghti provvediment;
u t-tieni wahda “medjata” indirizzata lill-parti mharrka, li permezz
taghha hija tintalab taghti jew taghmel xi haga. Fil-kaz prezenti, id-
dikjarazzjoni li I-imharrek gieghed jokkupa I-fond bla titlu hija I-parti
immedjata tat-talba; ir-radd lura tal-fond hija I-parti medjata.

»llli, fit-tielet lok, ghal dak li jirrigwarda t-titolu tal-imharrek fuq ir-raba’
mertu tal-kaz, tajjeb li wiehed jithem x’ikun gieghed jitfisser meta attur
jixli lill-imharrek li gieghed izomm jew jokkupa post bla titolu. Din il-frazi
tfisser wahda minn zewg hwejjeqd: jew li I-parti mharrka, sa mill-bidu,
ma kellhiex jedd tutelabbli ghall-post minnha mizmum; jew ukoll Ii,
fkaz li seta’ kellha xi titolu, dan intemm qabel ma tkun infethet il-
kawza li fiha I-gid jintalab il-hrug minnu ta’ min ikun jokkupah. ll-frazi
“bla titolu” ghandha titgies li legalment iggib maghha ghamla ta’
okkupazzjoni li ma kinitx konsentita, jew ghaliex tkun twettqet minghajr
ir-rieda ta’ sid il-post li jkun, jew ghaliex tkun ittiehdet b’mod abbuziv
jew bi vjolenza jew arbitrarjament, jew bil-mohbi tas-sid, liema illegalita
tkun issoktat salwaqt li tinbeda I-kawza. F’kaz bhal dan, is-setgha tal-
gorti biex tisma’ kawza bhal din tieqaf malli jirrizulta li I-imharrek kellu
tassew xi titolu fugiex iserrah il-kaz tieghu. Kif inghad, I-istess haga
tghodd fejn jintwera li xi titolu li seta’ kien hemm favur I-okkupant ikun
intemm gabel ma jinbdew il-pro¢eduri ghat-tnehhija tieghu.

»llli, fir-raba’ lok, jidher li I-atturi ntebhu li ma kienx messhom fethu I-
kawza kontra I-imharrek izda kontra haddiehor. Kien ghalhekk li, meta
I-kawza kienet miexja, talbu s-sejha fil-kawza ta’ John Bezzina, li
fidejh kienet tinsab ir-raba’ li minnu I-atturi jridu jnehhu lill-imharrek. II-
gorti ¢ahdet dik it-talba ghaliex, bhala prin¢ipju, ma jinghatax lil parti
fkawza li ssejjah lil haddiehor fiha biex taghmel tajjeb ghall-fatt li tkun
harrket lill-persuna hazina jew biex jissewwa zball bhal dak. Madan-
kollu, ghall-gorti kien indikattiv hafna li I-atturi talbu l-imsemmija sejha
wara li ta x-xhieda tieghu I-imsemmi John Bezzina, ghaliex b’hekk
intebhu li I-kawzali li fugha bnew I|-azzjoni sommarja taghhom ma

kenitx imsejsa fis-sod, u setghet sahansitra taghti lok biex titgajjem
eccezzjoni tal-legittimita passiva tal-imharrek f'din il-kawza.

»llli minn dawn it-tliet konsiderazzjonijiet, ghandu johrog li t-tieni talba
attrici ma tistax tintlaga’ ghaliex ma tirrizultax misthoqqga.

»Ghal dawn ir-ragunijiet, il-qorti gieghda taqgta’ u tiddeciedi I-kawza
billi:

»tastjeni milli tgis aktar l-ewwel talba fid-dawl tad-degriet taghha tas-
17 ta’ Jannar 2008;

»tichad it-tieni talba attri¢i billi mhijiex misthogga u la fil-fatt u langas
fid-dritt;

»tilga’ I-e¢¢tezzjonijiet tal-imharrek; u

»tordna li I-atturi jhallsu I-ispejjez tal-kawza.«

6. L-atturi appellaw b’rikors tal-11 ta’ Mejju 2016. L-aggravju tal-appell

gie mfisser hekk:

»llli [-ewwel gorti ghamlet apprezzament hazin tal-fatti u tal-ligi meta
dehrilha li kellha tichad it-talbiet attrici. L-ewwel gorti tenniet illi jekk
kien hemm xi ftehim li persuna tokkupa l-art in kwistjoni b’'mera
tolleranza dan sar ma’ ¢ertu Bezzina u mhux mal-appellat u kwindi I-
konvenut appellat mhux il-legittimu kontradittur. Jidher li b’konseg-
wennza ta’ dan l-ewwel qorti dehrilha illi ma setghatx tilga’ t-talba tal-
atturi fuqg il-kawzali kif dedotta.

»llli [-ewwel qorti mbaghad ghamlet ezami tal-gurisprudenza biex
tiggustifika I-konkluzjoni taghha u cioé illi ladarba I-ghalga in kwistjoni
ma gietx koncessa b’titolu ta’ mera tolleranza lill-konvenut pero lil
certu Bezzina allura I-azzjoni attri¢i giet imfassla fuq premessi zbaljati.

»llli perd dan ir-ragunament bid-dovut rispett huwa legalment zbaljat:
......... fejn I-ewwel gorti zbaljat huwa fejn ikkonkludiet illi I-kawzali i
fugha hija bbazata l|-azzjoni hija |-premessi kollha tar-rikors gura-
mentat, anke dawk li jaghtu dettalji mhux rikjesti. L-ewwel qorti
ikkonkludiet illi u kif appena xi wahda mill-premessi ma tirrizultax allura
I-kawzali ma tirrizultax. Din hija interpretazzjoni skorretta ta’ x'inhuma
I-kawzali tal-azzjoni. F’'dan il-kaz il-kawzali tal-azzjoni hija li I-konvenut
ged jokkupa l-art in kwistjoni minghajr titolu validu fil-ligi. Huwa biss
dan li kellha tezamina I-ewwel gorti. Huwa minnu illi fil-premessi tar-
rikors guramentat gie premess illi din giet koncessa lill-konvenut
b’mera tolleranza meta fil-fatt mill-provi jirrizulta li kienet inghatat
b’mera tolleranza mill-antecedenti tal-atturi lil certu Bezzina u mhux lill-
konvenut. Pero ghall-grazzja tal-argument dawn il-premessi setghu
ma ddahhlu xejn fil-premessi tar-rikors guramentat. Setghu I-appellanti
sempli¢iment iddikjaraw illi I-konvenut m’ghandu I-ebda titolu validu u
wagfu hemm minghajr ma taw dettalji ulterjuri. Il-bazi tal-azzjoni kienet
tkun, kif fil-fatt hi, in-nuqgas ta’ titolu tal-konvenut u xejn iktar. Huwa
minnu wkoll illi gie premess illi m’hemmx c¢irkostanzi fejn il-kirja tintiret.
Pero anke din il-premessa hija superfluwa u la zzid u lanqas tnaggas
mill-kawzali tal-kawza — ossia t-titoiu tal-konvenut jew in-nuqgas

tieghu. Hija din I-... causa petendi u mhux i¢-Cirkostanzi kif |-ghalga
waslet f idejn il-konvenut.

»llli mighajr pregudizzju ghas-suespost ukoll irid jinghad li anke jekk
ex abundanti cautela n-natura tal-provi waslu sabiex xi kawzali giet
espressa lakonikament, xorta jinghad li I-ewwel qorti setghet abbazi ta’
ekwipollenza tilga’ t-taiblet tal-appellanti.

»llli kif ikkummentat |-ewwel gorti “Fin-nota ta’ sottomissjonijiet
taghhom, l-atturi jsostnu li I-imharrek innifsu jammetti li jokkupa |-fond
bla titlu. Dan huwa minnu”. L-ewwel gorti kellha tiegaf hawn u taccéetta
dan bhala ammissjoni tal-kawzali u t-talbiet tal-azzjoni. Aktar minn
hekk, ma kinitx sempli¢ci ammissjoni izda accertament tal-prova tal-
azzjoni hekk kif proposta. Li mbaghad |-ewwel gorti tkompli tghid
“Imma |-okkupazzjoni bla titlu mhix proprjament kawzali” hija
konkluzjoni li I-appellant, bid-dovut rispett, ghalih hija kemmxejn non
sequitur.

»llli I-ewwel gorti tenniet ukoll illi ma rrizultax illi I-atturi ikkongedew il
Bezzina biex jirrilaxxja |-ghalga in kwistjoni. Din hija assolutament
konsiderazzjoni irrelevanti fi¢-Cirkostanzi. ll-kongedo hija biss relevanti
fkaz ta’ kirja meta s-sid jidhirlu li ma jridx ikompli jgedded kirja li ma
tkunx protetta. Din il-kawza, pero, hija bbazata fug nuggas ta’ titolu u
mhux terminazzjoni ta’ kirja. La Bezzina u langas il-konvenut ma biss
allegaw xi titolu ta’ kera. Langas ma biss allegaw xi tip ta’ titolu, ahseb
u ara kemm jirribattew dak li xehed Victor Muscat (l-ante¢edenti tal-
atturi) meta gal li kien ftiehem ma’ Bezzina li kien ippermettielu juza
raba’ in kwistjoni b’mera tolleranza b’dan li jizgombra kif appena
jitlobhulu lura.

»llli kieku wiehed kellu jogghod fuq dak li xehdu |-konvenut u Bezzina
u cioé illi I-konvenut kellu ftehim ma’ dan Bezzina, xorta wahda ma
seta’ jirrizulta l-ebda titolu favur il-konvenut. X'titolu jista’ ghandu I-
konvenut jekk langas Bezzina (il-persuna li allegatament ftiehem
maghha) m’ghandu titolu? Hawn japplika I- prin¢ipju nemo dat quod
non habet.

»Illi huwa minnu wkoll illi fil-mori tal-proceduri saret talba ghall-kjamat
filkkawza ta’ Bezzina, liema talba giet michuda. Imma se mai u in
pessima ipotesi, il-problema li seta’ jkollu I-appellant huwa Ii jottjeni
kundanna ta’ zgumbrament kontra l-appellat u mbaghad jinduna li
ghandu problema fil-konfront ta’ Bezzina. Perd zgur li m’hemm xejn
legalment |i seta’ jwaqgaf lill-ewwel qorti milli tizgombra l|-appelat —
persuna li kjiarament m’ghandha |-ebda jedd tokkupa I-art in kwistjoni —
u dan fug ammissjoni tieghu stess.«

7. Tassew Iilli, meta l-atturi fir-raba’ premessa jghidu illi “l-konvenut
ghalhekk gieghed jokkupa I-fond in kwistjoni b’mod abbuziv u illegali u
minghajr ebda titolu validu fil-ligi u dan stante illi ma jezistux ic-
cirkostanzi kontemplati fil-ligi biex il-kirja tintiret”, qeghdin effettiva-

ment ighidu illi I-konvenut gieghed jokkupa r-raba’ bla titolu ghar-

ragunijiet imsemmija fil-premessi ta’ qabel (“‘ghalhekk”), i.e. ghax
ippermettewlu jingeda bir-raba’ b’tolleranza u ghax interpellawh biex
jizgombra, u wkoll ghar-raguni msemmija fl-istess premessa, i.e. ghax
il-kiri ma jintiritx. Mela, b’logika rigida u stretta, jekk dawk it-tliet
¢irkostanzi ma jirrizultawx, ma tirrizultax il-konkluzjoni li I-konvenut ma

ghandux titolu biex izomm I-art.

Safejn imxiet b’din il-logika, ir-ragunament tal-ewwel qorti kien

impekkabbli.

Madankollu, fil-fehma ta’ din il-gorti, I-ewwel gorti kienet formalistika
zzejjed fir-ragunament taghha u s-sentenza ghalkemm logikament
konsistenti ma taghmilx Justizzja. Tassew illi I-kwistjonijiet tat-
tolleranza, tal-kongedo u ta’ kiri li ma jintiritx jissemmew fil-premessi
ghat-talbiet tal-atturi, izda l-allegazzjoni li I-konvenut ma ghandux titolu
biex ikompli jzomm ir-raba’ wkoll hija premessa li tista’ toqghod
wehedha. Ma tghidx sew |-ewwel qorti meta tghid illi “l-okkupazzjoni
bla titlu mhix proprjament kawzali”; min ghandu titolu ghall-pussess
jista’ jitlob l-izgumbrament ta’ min jokkupa art ghar-raguni li I-konvenut

gieghed izomm dik |-art bla ma ghandu titolu ghalhekk.

Kien ikun fatali ghall-atturi li kieku I|-premessi ta’ tolleranza, ta’
kongedo u ta’ kiri li ma jintiritx kienu mehtiega biex tirrizulta I-
premessa |-ohra ta’ nuqqas ta’ titolu, izda dan ma huwiex il-kaz, ghax
mhux biss min thalla jzomm art b’'tolleranza jew min jippretendi li wiret
kiri li izda ma jintiritx jista’ jkun li gieghed izomm art bla ma ghandu

titolu ghalhekk.



Rikors mahluf numru 1266/2007/2 30/06/2021

11.

12.

13.

14.

Fil-fehma tal-qorti ghalhekk ir-ragunijiet Ii wasslu lill-ewwel qorti biex
tichad it-talbiet tal-atturi ma ghandhomx mis-sewwa, u s-sentenza

appellata ghandha tithassar.

Ghalkemm |-ewwel gorti fis-sentenza appellata laqghet I-e¢¢ezzjonijiet
tal-konvenut, fil-fatt ma qisitx l-e¢¢ezzjonijiet kollha — specifikament
ma gisitx |-eccezzjoni dwar it-titolu tal-atturi biex jitolbu Il-izgumbra-
ment — u ghalhekk huwa xieraq illi, wara li tithassar is-sentenza
appellata, I-atti jintbaghtu lura lill-ewwel qorti biex tisma’ u taqta’ I-kaz

mill-gdid.

In¢identalment galet hazin I-ewwel qorti meta qalet illi “ma jinghatax lil
parti fkawza li ssejjah lil haddiehor fiha biex taghmel tajjeb ghall-fatt i
tkun harrket lill-persuna hazina jew biex jissewwa zball bhal dak”.
Tassew illi originalment il-gurisprudenza kienet f'dak is-sens, izda llum,
meta l-art. 175 tal-Kodi¢i ta’ Organizzazzjoni u Pro¢edura Civili jipper-
metti illi “jitnehha l-isem ta’ wahda mill-partijiet u jitgieghed iehor floku,
jew ... jissewwa zball ... fil-kwalita li fiha jidhru” — u ghalhekk effett-
ivament jippermetti bidla fil-partijiet — dik il-posizzjoni ma ghadhiex
tenibbli. Tassew li ma sarx appell mid-dikriet li bih giet michuda t-talba
ghas-sejha ta’ terzi fil-kawza izda dak id-dikriet ma jorbotx lill-ewwel
gorti li ghadha tista’ tibdlu jekk jidhrilha xieraqg meta I-atti jintbaghtu

lura quddiemha.

ll-qorti ghalhekk tilga’ I-appell, thassar is-sentenza appellata u tibghat

[-atti lura lill-ewwel qorti sabiex tisma’ u tagta’ I-kaz mill-§did.

15. Billi I-ekwivoku li wassal ghal dan I-appell inholoq minhabba I-mod
laxk u xejn feli¢i li bih gie redatt ir-rikors mahluf, huwa xieraq li |-
ispejjez ta’ dan l-appell jibgghu bla taxxa bejn il-partijiet. Dwar I-

ispejjez |-ohra jkun hemm decizjoni fis-sentenza finali.

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur
da

